
Atsetilen spirtlari molekulasida uchbog‗, alkinil va gidroksil guruhlari, 

harakatchan vodorod atomi mavjudligi uchun kimyoviy jihatdan faol organik moddalar 

hisoblanadi [1-4]. Ularning turli organik reagentlar bilan nukleofil almashinish, birikish, 

oksidlanish, qayta guruhlanish, eterifikatsiyalanish, polimerlanish va sikllanish 

reaksiyalari natijasida yangi turdagi organik moddalar sintez qilish imkoniyati mavjud 

bo‗lib, oxirgi yillarda olimlar tomonidan chuqur tadqiq qilinmoqda [5-6]. 

Ushbu ishda tadqiqot ob‘ekti sifatida tanlangan aromatik atsetilen spirtlari- 2-

fenildekin-3-ol-2, 2-p-tolildekin-3-ol-2, 2-mezitildekin-3-ol-2 va 2-(naftil-2)dekin-3-ol-

2ning benzoy, kapron va akril kislotalari bilan eterifikatsiya reaksiyasi olib borildi. 

Reaksiya umumiy sxemasi va mexanizmi tadqiqot natijalari va adabiyot manbaalari 

asosida quyidagicha taklif etildi [7-8]. 

1. R= Ph, R'= Ph 4. R= pTol, R'= Ph 7. R= Mes, R'= Ph 10. R= Nh, R'= Ph 

2. R= Ph, R'= Pe 5. R= pTol, R'= Pe 8. R= Mes R'= Pe 11. R= Nh, R'= Pe 

3. R= Ph, R'= Vi 6. R= pTol, R'= Vi 9. R= Mes, R'= Vi 12. R= Nh, R'= Vi 

Eterifikatsiya reaksiyalari asosida sintez qilingan aromatik atsetilen spirtlari 

murakkab efirlarini unumdorligini ta‘minlash maqsadida mahsulot unumiga ta‘sir 

etuvchi quyidagi omillar- tanlangan katalizatorlar miqdori, reaksiya davomiyligi, 

boshlang‗ich moddalar mol miqdori, harorat hamda erituvchilar tabiatining ta‘siri tizimli 

o‗rganildi va jarayon uchun muqobil sharoit topildi.  

Atsetilen spirtlari va karbon kislotalar molekulasidagi radikallar tabiati va 

ularning fazoviy ta‘sir etish xossasiga ko‗ra aromatik atsetilen spirtlari murakkab efirlari 

sintez qilishning nisbiy samaradorlik qatori ishlab chiqildi.  

Unga ko‗ra mahsulot unumi– 8 < 9 < 7 < 5 < 11 < 6 < 12 < 4 < 2 < 10 < 3 < 1 

qatori bo‗yicha oshib borishi isbotlandi. 

Sintez qilingan aromatik atsetilen spirtlari murakkab efirlarning tozaligi, tarkibi va 

tuzilishi zamonaviy fizik-kimyoviy tadqiqot usullari yordamida isbotlandi, xususiy 

konstantalari aniqlandi, energetik va kvant-kimyoviy kattaliklari hisoblandi, 

molekuladagi atomlar zaryadlari, elektronlar zichligi va optik taqsimlanishi kabi 

xossalari maxsus dasturlar asosida tadqiq qilindi. 

Organik sintez mahsulotlari orasida to‗yinmagan spirtlar va ularning hosilalari 

alohida ahamiyatga ega. Xususan, propargil spirti hosilalari – to‗yingan, to‗yinmagan 

karbon kislotalari va dikarbon kislotalari bilan hosil bo‗lgan efirlar jahon miqyosida 

katta ahamiyatga ega. Ushbu birikmalar polifunksional xossalarga ega bo‗lib, real 

iqtisodiyotning turli sohalarida qo‗llaniladi. Jumladan, farmatsevtikada dori vositalarini 

ishlab chiqarishda, qishloq xo‗jaligida fungitsidlar, gerbitsidlar, bakteritsid va 

antimikrob vositalar sifatida, sanoatda esa metallarning korroziyasi inhibitorlari, polimer 

